
Lintierna, luna mé drët bel

1. Lintierna, luna mé drët bel,
    n grum de stëiles ie tl ciel,
    cialon mé su, pudon udëi
    n pra dut plën de ciofs ghiei,
    unide mé duc a udëi.

2. L bel surëdl se n ie jit,
    sun tiera iel śën scur y chiet,
    ma tu, lintierna, vie cun nëus,
    ulon mo fé n gran linëus 
    a duc chëi che ie ntëur nëus.

3. La stëiles fej tl ciel linëus
    sun tiera tlo lunons pu nëus
    lintierna, no te destudé,
    a cësa ulons ruvé cun té,
    linëus dëssel śën resté.

